
এই মাটি এই মাত



ৰঙা নদী পাৰ হৈ

নীলা পাহাৰৰ দাঁতিয়েদি

ৰেলখন ভাটিমুখে আগবাঢ়িছিল;

পথাৰৰ সোণালী শইচ

নৈ-বিল-বননিৰ ইমান সেউজ

ক’ত জানো এৰি থৈ

দোকমোকালিতে ভৰি দিলো দিল্লীৰ মাটিত৷

ঠেতুৱৈ ধৰা ওঁঠ, ঘৰ এৰা উৰুঙা হৃদয়

একাপ কফিৰ বাবে আহিলো ওলাই।

বিয়াগোম ৰেলৰ ষ্টেচন

অহা আহে, যোৱা যায়

পৰিচয়হীন মুখ, বেনামী ঠিকনা।

হঠাতে এজুম ল’ৰা

মোক আহি ঘেৰি ধৰিলেহি।

চিনাকি সুৰীয়া কথা, হাঁহিৰ টুকুৰা

হিয়া ভৰে, ভৰি উঠে দিল্লীৰ অচিন বতাহ।

“লুইতপৰীয়া আমি ডিবৰুৰ ল'ৰা

দেশখন চাওঁ বুলি ফুৰিছোহি অনাই-বনাই;

পাত-সোণ মেখেলাত আঁচুফুল ফুলা দেখি

আহিছো উধাতু খাই

বাইদেউ, নধৰিব দায়;

আজি একুৰি পোন্ধৰ দিনে

দেখা নাই অসমীয়া মুখ,

বুকু জুৰ পৰা, শুনা নাই মিঠা সমিধান;

		 এই পৃষ্ঠাটো শেষবাৰৰ কাৰণে ২৯ আগষ্ট ২০২১ তাৰিখে ১৯:৪৭ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

